
Messadi per la radunonza communala dils 06-06-2008
fatg la revisiun dil quen e dalla contabilitad en collaboraziun 
culla cumissiun da quen e gestiun. Ils rapports detagliai dalla 
cumissiun da quen e gestiun sco era quel dil biro fi duziar ein 
d’anfl ar el rapport da gestiun e quen 2007.

Sin fundament dil resultat dalla revisiun propona la cumissiun 
da quen e gestiun alla radunonza communala:
- d’approbar il quen communal 2007 sco presentau a scret,
- da dar scarica alla suprastonza, als ulteriurs organs res-
 ponsabels ed all’administraziun e d’admetter in cordial en-
 graziament per lur engaschi en favur da nossa vischnaunca.

Tractanda 6:  Tractaziun ed approbaziun dil project da 

sanaziun dalla punt Gonda a Cumpadials e concessiun dil 

credit brut da frs. 890‘000.--

Igl onn 1924 ha la fi rma “Westermann & Co. A.-G., Ingeni-
eurbureau u. Bauunternehmung” da s. Gagl elaborau in project 
per ina punt nova ad artg sur il Rein a Gonda. La punt nova 
en betun dueva remplazzar il piogn vegl e procurar per ina 
colligiaziun segira denter Surrein e Cumpadials. Ils 18 d’uost 
1925 ha president communal Adalbert Wieland (1895-1977) 
suttascret il contract da lavur culla fi rma Westermann. Tenor 
contract eisi stau d’entscheiver cun las lavurs gia dus dis pli 
tard, numnadamein ils 20 d’uost 1925. El medem contract era 
vegniu fi xau che la punt stopi esser fi nida igl 1. d’avrel 1926. 

Aunc il medem onn ha la punt nova denton saviu vegnir surdada 
al traffi c. La punt che ei vegnida dimensiunada per in automobil 
da 6 tonnas ni per ina peisa da 300 kg per m2 ha custau la 

allas 20.00 uras en casa da scola a Surrein

La suprastonza communala suttametta a Vus las suandontas
fatschentas
1. Avertura e beinvegni
2. Elecziun da 2 dumbravuschs
3. Approbaziun dil protocol dalla davosa radunonza
 communala dils 28-04-2008
4. Rendaquen 2007
5. Rapport dils revisurs ed approbaziun dil quen annual 2007
6. Tractaziun ed approbaziun dil project da sanaziun dalla
 punt Gonda a Cumpadials e concessiun dil credit brut
 da frs. 890‘000.--
7. Orientaziuns
8. Varia

Tractanda 3:  Protocol

Dil protocol dalla radunonza communala dils 28-04-2008 sa 
vegnir priu investa sin canzlia communala duront las uras da 
spurtegl. Avon radunonza ei il protocol ultra da quei exponius per 
investa. Il protocol sa era vegnir abonnaus per la summa da frs. 
25.00 per onn tier l’administraziun communala.

Tractanda 4:  Rendaquen 2007

Il rapport da gestiun e quen 2007 che ei vegnius repartius a 
mintga casada dat sclariment en detagl sur dil quen communal 
2007. Plinavon cuntegn el las ulteriuras informaziuns usitadas. 
Ord quei motiv vegn quella tractanda buca presentada 
specialmein en LAS SQUADRAS. 

A caschun dalla radunonza communala vegnan il canzlist ed 
il president communal a dar sclariment detagliau sur dil quen 
communal 2007.

Tractanda 5:  Rapport dils revisurs ed approbaziun dil 

quen annual 2007 

La cumissiun da quen e gestiun sut il presidi da Ciril Catho-
mas ha controllau ed examinau il quen communal ils 26 da mars 
2008. Sin fundament d’art. 46 dalla constituziun communala 
succeda la controlla aritmetica dil quen communal entras in 
biro fi duziar. Quell’incumbensa ei vegnida exequida dil biro 
fi duziar Cathomas + Cabernard SA da Glion. Marcus Holde-
regger e Giuliana Gienal dil biro Cathomas + Cabernard han 

summa pauschala da 28‘500 francs. Cantun e confederaziun 
han subvenziunau quei project sur igl uffeci forestal circuital 
da Mustér ora. La procentuala dallas subvenziuns ei buca 
enconuschenta.

Per metter la summa da baghegiar da 28‘500 francs en 
cumparegliaziun culs cuosts actuals per ina punt savein dar 
in sguard sin las pagas dils luvrers. Entuorn ils onns 1925 
gudignava in luvrer, vul dir in manual, rodund 70-90 raps per ura. 
Oz cuosta in manual ca. 65 francs per ura, pia 70-90 ga dapli. 
Luvrau vegneva ei minimum 10 uras per di e 6 dis ad jamna. In 
luvrer haveva aschia ina paga jamnila denter 42 e 54 francs. 

La fi rma Westerman ha documentau la construcziun dalla 
punt Gonda cun fotografar las differentas etappas. Aschia dattan 
las suandontas fotografi as ina investa ella tecnica da construir 
punts l’entschatta dil 20avel tschentaner. 

La lenna per las punts piarsas ei vegnida messa a disposiziun 
entras la vischnaunca. Da remarcar ei che tut il betun (ca. 
195 m3) ei vegnius mischedaus sil plaz en ina betunera. Il fi er 
da betun vegneva da quei temps sturschius tut a maun ellas 
fatschentas da fi er e transportaus pil pli culla viafi er e cun 
manadiras da cavals sil plaz da lavur. Prestaziuns socialas e 
mesiras da segirtad specialas pils luvrers deva ei buc. En vesta 
a quellas grevezias savein nus oz mo trer capiala viers quels 
umens che han construiu da quei temps la punt Gonda ed aunc 
biars auters gronds baghetgs.

Il fenadur 1954, 18 onns suenter sia construcziun, ha la punt 
Gonda giu da batter encunter ina dallas pli vehementas auas 
grondas dil tschentaner. Davart dretga han las auas magliau 
naven las rivas ed il terren cun via e tut e quei sin ina ladezia da 

rodund 45 m. La punt sezza ei cun excepziun d’entgins donns 
vid igl artg restada intacta.

(fotografias da Vitus Caviezel, Cumpadials)

Per saver arver igl access denter Surrein e Cumpadials ha 

l’emprema cumpignia dil battagliun da sapeurs 12 ladinamein 
construiu ina punt provisoria da lenn sin pilasters. Sco quei che 
Anton Cajacob da Sumvitg sa da dir hagi el viu sez co quella 
punt provisoria seigi dada ensemen aunc duront la construcziun, 
denton senza blessar enzatgi. Il provisorium ei lu puspei vegnius 
reconstruius ed ha teniu entochen igl onn sissu nua ch’ins ha 
baghegiau da vart dretga dil Rein uors ed empleniu si il terren 
magliaus naven. Sco regurdientscha da quellas malauras han ins 
eregiu en quei liug in crucifi x. 

(fotografi a da Augustin Candinas, Surrein)

Ils pli gronds inimitgs dalla punt Gonda ein denton buca las 
auas grondas stadas, mobein l’aua da plievgia, il sal da vias e las 
temperaturas freidas digl unviern. Aua, sal e glatsch han taccau 
il betun e procurau che quel ei ussa per part taluisa donnegiaus 
che la punt daventa onn per onn in pli grond risico da segirtad.

donns vid ils pilasters

80 onns suenter sia construcziun, igl onn 2005, ha la 
suprastonza communala schau elaborar in studi per ina sanaziun 
dalla punt existenta respectiv la construcziun d’ina punt nova. 
Ils resultats da quei studi muossan ch’igl ei cunvegnent da 
remplazzar las parts dalla punt che ein en schliet stan, vul dir ils 
pilasters ed il vial. Igl artg ed ils fundaments san vegnir duvrai 
vinavon e pon schizun tener ina tonascha tochen 28 tonnas. 
La varianta cun ina punt cumpletamein nova custass rodund        
20-25 % dapli ed ei perquei buca vegnida persequitada vinavon.

donn vid igl artg el punct ault

All’entschatta digl onn ha la suprastonza communala surdau 
alla cuminonza d’inschigniers Giachen Blumenthal da Glion e 
Walter Deplazes da Surrein la projectaziun da quella sanaziun 
che preveda las suandontas lavurs:
- rumper giu il vial ed ils pilasters,
- sanaziun dil betun digl artg,
- reconstrucziun dils pilasters e dil vial
 (vial niev 70 cm pli lads ch’igl existent + da mintga vart
       2 x 50 cm cordon),
- cuvrida da catram,
- tschabergals,
- adattaziun dalla via da mintga vart dalla punt,
- sanaziun dalla via naven dalla punt entochen la sbuccada
 ella Viaval.

Suenter ch’il project da sanaziun ei staus elaboraus ein las 
lavurs d’impressari, che fuorman la part principala dalla lavur da 
sanaziun, vegnidas screttas ora publicamein. Ils cuosts per las 
ulteriuras parts constructivas dalla punt, sco la cuvrida da catram 
ed il tschabergal, ein vegni erui sin fundament dad offertas da 
medem gener digl onn vargau.

Aschia sepresentan ils cuosts d’investiziun per la sanaziun 
dalla punt Gonda sco suonda:

lavurs d’impressari frs. 625‘000.00
lavurs da cuvrida frs. 85‘000.00
tschabergals  frs. 25‘000.00
sanaziun tschancun via viers Surrein
entochen crucifi x frs. 38‘000.00
planisaziun e direcziun dallas lavurs  frs. 80‘000.00
diversas e nunprovediu  frs. 37‘000.00
Total cuosts d’investizin frs. 890‘000.00

Per quei project savein deplorablamein buca quintar cun 
subvenziuns, ni dil cantun ni dalla confederaziun. Demai ch’ins 
ha tier la sanaziun dalla via Gonda buca giu repartiu ina part dils 
cuosts tenor perimeter, ei quella pusseivladad era buca dada 
per quest project. Aschia resta igl entir buordi fi nanzial tier la 
vischnaunca. 

Las lavurs entscheivan miez uost e cuozan entochen viaden 
egl atun. Demai ch’il temps exact per las lavurs da sanaziun 
digl artg san buca vegnir eruidas ordavon, san ins era buca 
communicar con ditg che la sanaziun cuoza. La punt ei duront 
quei temps serrada per tut il traffi c cun vehichels sco era pils 
pedunzs. 

Pigl onn 2008 ha la cumissiun Greina saviu reparter la summa 
da frs. 21‘500 pils suandonts projects:

- Societad Amarenda, David Deplazes, president,

 Surrein, promoziun dalla producziun e vendita da products
 indigens (davosa contribuziun annuala, 2006-2008),
- Chor d’affons vischnaunca da Sumvitg, Carla Bearth,

 presidenta, musical,
- Pleiv s. Placi Surrein, Robert Bundi, president,

 sanaziun dil tetg e dils mirs dalla caplutta s. Clau a Reits 
- Sumvitg Turissem, Willy Decurtins, ant. president,

 project “Alpentäler – Bus”,
- Sumvitg Turissem, Willy Decurtins, ant. president,

 sanaziun plazza da giug ad Igniu,
- Societad Amarenda, David Deplazes, president, 
 Surrein, project d’agriturissem sin l’alp Glivers dadens,
- Corporaziun d’aua Bostg, Odilo Castelberg, president,

 reparatura combra d’aua suenter curdada da crappa, 
- Vischnaunca Sumvitg, departament cultura e temps

 liber, remplazzar piogn da Vigliuts,
- Uniun da catschadurs Greina Sumvitg, Roland

 Tschuor, president, lingia d’aua per biotop a Sulagval,

La suprastonza communala propona alla radunonza 
communala d’approbar il project per la sanaziun dalla punt 
Gonda e da conceder il credit da 890‘000 francs persuenter.

Informaziuns dalla cumissiun Greina
- Cuminonza “Pro s. Benedetg, Clavadi e contuorn”,

 Vitus Bass, president, trutg da spassegiar s. Benedetg –
  Siltginas, liug da survesta Chic, bauns da seser, mante-
 niment da vias e trutgs da spassegiar.

La basa per la repartiziun da contribuziuns ord la donaziun 
Greina fuorma il Reglament donaziun Greina. Las damondas 
corrispundentas san vegnir inoltradas al president dalla 
cumissiun Greina, Werner Degonda, che dat era il necessari 
sclariment. Dapi 1997 ha la donaziun Greina susteniu 87 projects 
cun total frs. 272‘950. Il capital dalla donaziun Greina muntava 
per la fi n 2007 rodund 420‘000 francs e vegn duvraus si tenor 
reglament enteifer ils proxims 29 onns.

Mintg’onn s’entaupa la cumissiun Greina da Sumvitg culla 
cumissiun Greina da Vrin tier ina seduta communabla. La 
fi namira da quella seduta ei d’informar la fundaziun svizra pil 
schurmetg dalla cuntrada che ha surdau avon 12 onns il milliun 
dalla Greina che fuva vegnius regalaus a quella fundaziun per 
las duas vischnauncas. Il meinafatschenta dalla fundaziun, Rai-
mund Rodewald, vegn cun caschun da quellas sedutas che han 
liug alternond a Vrin ed a Sumvitg mintgamai informaus dallas 
cumissiuns sur dils projects susteni.

Informaziuns dil cussegl da scola
Midadas persunas d’instrucziun

Adrian Candinas, scolast alla scola superiura 
Cun la fi n digl onn da scola 2007/2008 banduna il scolast 

Adrian Candinas nies menaschi da scola. El ha instruiu duront 
2 onns da scola ils affons dalla scola superiura cun in pensum 
parzial. Siu pensum d’instrucziun vegn Donat Tschuor a 
surprender naven digl onn da scola 2008/2009. Donat Tschuor ei 
scolast superiur diplomau ed oriunds da Glion.

Sonia Duff, mussadra da scoletta
Medemamein culla fi n digl onn da scola 2007/2008 

terminescha Sonia Duff siu engaschi sco mussadra da scoletta. 
Cun plascher e perseveronza ha ella accumpignau duront 8 onns 

ils affons da scoletta da far lur empremas experientschas el 
mintgadi da scola. Sco successuras da Sonia havein saviu pladir 
Petra Pally da Curaglia e Carin Schmidt da s. Benedetg. Ellas ein 
omisduas mussadras da scoletta diplomadas e partan la plazza. 

Agl Adrian ed alla Sonia engraziein per lur grond engaschi en 
favur dil scolaresser e giavischein ad els bia satisfacziun ella veta 
futura.

Scolettas 2009/2010

Muort il svilup demografi c ha era la vischnaunca da Sumvitg 
da sbatter cun il digren d’affons. Il cussegl da scola ha tematisau 
quella problematica el decuors digl onn da scola current. Igl onn 

Per la secunda ga ha il quiz „UG encunter UG“, vul dir „uniun 
da giuventetgna encunter uniun  da giuventetgna” giu liug a 
Sedrun, organisaus dall’uniun da giuventetgna da Sedrun. Priu 
part han 13 uniuns ord l’entira Surselva. Denter auter era quellas 
da Surrein e da Rabius. Il quiz ei uonn staus sut il motto:”Tgi 
enconuscha il meglier la Surselva?” La moderatura ha tschentau 
damondas sur da differentas spartas, sco per exempel politica, 
sport, geografi a e historia. Mintgamai 3 commembers da mintga 
uniun han giu da serender sin tribuna ed empruar da sligiar las 
damondas tschentadas.

Ell’emprema runda ha ei giu num rimnar aschi bia puncts 
sco pusseivel. Las 8 meglieras uniuns ein lu sequalifi cadas pil 
quartfi nal. Ualti spert eis ei semussau tgei uniuns che s’audan 

da scola 2008/2009 frequentan aunc 31 affons las scolettas, 
aschia ch’igl ei buca pusseivel da menar mo ina scoletta en 
vischnaunca. Quei pass fuss staus d’engrau, cunquei che la 
mussadra Sonia Duff banduna nossa scola culla fi n digl onn 
da scola 2007/2008. Ils suandonts onns sesminuescha il 
diember d’affons da scoletta denton considerablamein, aschia 
ch’igl ei buca pusseivel pli da mantener vinavon 2 scolettas 
en vischnaunca. Igl onn da scola 2009/2010 ha ei 18 affons da 
scoletta ell’entira vischnaunca, igl onn 2010/2011 14 affons 
e 2011/2012 16 affons. Naven digl onn da scola 2009/2010 
ei previu d’instruir tuts affons da scoletta ellas localitads dalla 

scoletta a Rabius.

Transport da scola, liug da fermada a Rabius 

Ord motivs da segirtad ei il liug da fermada dil bus da scola a 
Rabius vegnius dislocaus naven dil parcadi sper via principala alla 
staziun. Quei per in temps d’emprova, naven dils 3 da december 
2007 entochen il matg 2008. Cunquei che quella midada ei 
secumprovada, ha il cussegl da scola decidiu en sia seduta dils 
8 da matg 2008 da mantener il plaz da fermada alla staziun da 
Rabius.

Grond success per l‘uniun da giuventetgna Surrein
tiels favorits. Il quartfi nal ei vegnius giugaus el sistem da 
k.o. . Legreivlamein han omisduas uniuns dalla vischnaunca 
da Sumvitg gudignau lur cumbats el quartfi nal. El miezfi nal 
han tuttas 4 uniuns giugau il medem mument ina encunter 
l’autra. Cun in grond polster da puncts han ils giuvens da 
Surrein gudignau il miezfi nal. La UG Rabius ha deplorablamein 
munchentau per paucs puncts il fi nal ed ha contonschiu il bien 
3. plaz. El fi nal ha la UG Surrein giugau encunter la UG Vuorz, la 
quala veva gudignau gl’onn vargau il quiz. Suenter in dir cumbat 
han ils da Surrein battiu Vuorz cun in pign avantatg. Sco pagaglia 
ha la UG Surrein, representada dils commembers Roger Depla-
zes, Urban Maissen e Robert Schmid, astgau prender encunter 
in schec da 1‘500 francs.

La primavera, ils temps da cant e musica
Musica e teater a Surrein

Sonda e dumengia, ils 5 e 6 d’avrel han la societad da musica 
e l’uniun da giuventetgna da Surrein envidau al concert annual 
ed ad in teater humoristic. La musica da Surrein ei sepresentada 
l’emprema gada sut la direcziun dil dirigent Guido Bass da 
Mustér, quei suenter che Marcus Candinas da Surrein ha 
remess la bitgetta suenter ina activitad da 15 onns sco dirigent 
da quella societad. Era uonn puspei ei igl auditor vegnius 
delectaus cun in tschuppel bials tocs ed in intermezzo special dil 
comicher indigen Hubert Stadler da Perdomat dado.

L’uniun da giuventetgna ha presentau il toc humoristic “Il 
100avel natalezi”. Las acturas ed ils acturs han dau lur rollas 
cun tgierp ed olma ed ein era vegni remunerai persuenter dil 
publicum cun applaus frenetic.

Musical dil chor d’affons dalla vischnaunca da Sumvitg

Pamplona-Mustér ei stau il motto dil musical ch’il chor 
d’affons da nossa vischnaunca ha presentau ils 26 e 27 d’avrel 
a Rabius. La dirigenta Flavia Hublard, las 30 cantaduras (2 da 
Mustér, 2 da Glion ed 1 da Breil) ed ils 2 cantadurs, omisdus 

da Mustér, han fascinau duas salas fullanadas entochen sil 
pli davos plaz. Il musical presentaus descriva co duas turistas 
(Andrea Lechmann da Sumvitg ed Alina Hendry da Mustér) 
piardan il tren e ston lu spetgar a Pamplona sil proxim tren 
che meina ellas, suenter in fetg variont intermezzo, anavos a 

Midadas da persunal
Daniela Bundi-Deplazes, pedela scola Surrein

La suprastonza communala ha elegiu el decuors dil meins 
da matg Daniela Bundi-Deplazes da Surrein sco nova pedela 
per la casa da scola da Surrein. Ella ademplescha siu pensum 

ensemen cun Luzia Deplazes-Giger da Rabius. La suprastonza 
communala giavischa alla nova collaboratura bia plascher e 
satisfacziun.

Mustér. La presidenta dil chor, Carla Bearth, che ha dil reminent 
fatg sezza tut las culissas, sias collegas dalla suprastonza, ils 
responsabels per la tecnica ed ils ulteriurs numerus gidonters 
han prestau maximala lavur. In interessant detagl ein bein ils 
bigliets d’entrada stai, bigliets sco avon onns el tren e stampai 
apposta per quei musical dalla stamparia dalla viafi er retica. 
Giuven e vegl ei staus incantaus e fascinaus da quella oreifra 
prestaziun. 

Scolaras e scolars saultan

La sonda dils 24 da matg allas 17.00 uras ein buca meins che 
27 scolaras e 2 scolars da nossa vischnaunca sepresentai en 
sala da scola a Rabius ensemen cun lur collegas ord bunamein 
l’entira Surselva cun saults moderns. Iris Nwachukwu-Casano-
va da Rabius, nossa scolasta da lavur a maun e tener casa ha 
ensemen cun in triep ulteriuras mussadras capiu dad instruir 
naven dils pli pigns entochen tier las buobas dallas davosas 
classas el buca lev art dil sault. Las presentaziuns han delectau 
ils presents e beinenqual bab ei probabel staus surstaus da 
veser co sia feglia sa saltar.

La societad da musica Sumvitg/Cumpadials culla Swiss 

Lady 

Ils 10 da matg ha la societad da musica da Sumvitg/
Cumpadials, che stat dapi igl onn 2005 sut la direcziun da Heidi 
Cathomen da Falera, envidau al concert primavaun. Il sunatiba 
Duri Cathomen ha schau resunar igl evergreen da tiba, la 
Swiss Lady e fascinau il publicum che ei inagada dapli vegnius 
pupergnaus a Sumvitg cun in variont tschuppel melodias per 
l’ureglia. PS: Da s. Mudest aud’ins aunc inagada la Swiss Lady 
sin cadruvi a Sumvitg.

Fiasta da cant ceciliana a Mustér

Ils 18 da matg ha l’uniun da cant ceciliana dalla Cadi envidau 

alla fi asta da cant ceciliana a Mustér. Da nossa vischnaunca 
han ils treis chors da baselgia da Rabius cul dirigent Christoffel 
Nay, da Sumvitg cul dirigent Rest Giusep Tuor ed da Surrein 
cul dirigent e president dall’uniun cantunala da cant Retus Gi-
ger priu part. Era il chor d’affons dalla vischnaunca da Sumvitg 
cun Flavia Hublard ei sepresentaus en baselgia da s. Gion. 
Nossa vischnaunca ei stada cun 4 chors e cun 123 cantaduras 
e cantadurs ni 30 % dils total 406 participontas e participonts la 
meglier representada vischnaunca a quella fi asta. Nus gratulein 
allas cantaduras ed als cantadurs cun dirigenta e dirigents per lur 
grondiusas prestaziuns. 

Ina sera da matg cun teater e cant

Cun empau marveglias ein audituras ed auditurs serendi la 
sera dils 24 da matg a Sumvitg en sala per mirar tgei ch’il chor 
mischedau da Sumvitg/Cumpadials hagi preparau sut il tetel 
Studias d’amur. Las cantaduras ed ils cantadurs cul dirigent Rest 
Giusep Tuor ed il pianist Eric Christen han buca schau pil pauc 
cun canzuns d’amur dad tuttas sorts. Denteren era melodias 
fetg enconuschentas che han probabel carmalau beinenqualin 
da gnugnar tier la melodia.

Il regissur Roman Weishaupt ha procurau cun maun 
meisteril per la regia dallas parts teatralas. Il salep ch’enquera 
sia furmicla, dus niev inamurai a pei sin via e lur manipulems 
per vegnir ensemen, la sala da spetga culs fantisems fetg 
reals dad in um ed ina dunna, l’agentura da maridar che po la 
fi nala buca satisfar als giavischs dils umens, dus zuppadamein 
inamurai che legian ord ils rumians sur dalla veta privata in da 
l’auter, il confess d’in um maridau che ha in’amitga e la reacziun 
empau pli curiosa da sia dunna, ils dus maridai che vulan, ord 
spir risguard sillas tschontschas dils vischins, schar sparter e 
la fi nala la furmicla che vegn cunscienta dall’amur dil salep per 
ella han dau schatgs ord scenas animadas entras l’amur. Franc 
ha beinenqualin dils presents patertgau co el ei sestelegiaus 
per gudignar ni spindrar l’amur da sia cara ni siu car. Ils acturs 
ed il chor han capiu oreifer da dar la dretga olma al tema elegiu 
ed il publicum ha gudiu in pèr fetg bials muments che ha schau  
semiar dall’amur.

Quella retrospectiva partenent entginas presentaziuns da 
nos chors e nossas musicas ei bein in clar mussament che la 
cultura da cant e musica gauda en nossa vischnaunca aunc 
adina fetg gronda accoglientscha. Quei ei denton mo pusseivel 
cun in grond engaschi da biaras e biars ed a quels s’auda cordial 
engraziament.

ed jeu hai stuiu vegnir a frida cun miu franzos. Tras l’entira 
Frontscha ein treis ni quater pelegrins stai pli u meins adina cun 
mei. In di vesevan ins els, lu dus dis buc e zacu sentupavan 
nus puspei en ina casa d’albiert. Quei ei stau mintgamai bials 
muments da brattar las experientschas ch’ins ha fatg sils davos 
tschancuns. 

Ein quellas relaziuns da cuorta veta ni ein quels contacts 

restai? 

Numerus contacts cun pelegrins digl entir mund ein 
restai. Jeu survegnel aunc oz regularmein posta electronica 
da pelegrins ch’ein stai sin viadi cun mei. Ins baghegia si ina 
reit da contacts cun pelegrins ch’ein gia stai, ch’ein uss sin 
viadi ni ch’han l’intenziun da far il pelegrinadi. Ins parta las 
experientschas e dat cussegls in a l’auter. 

Al referat han ins giu l’impressiun che Ti hagies giu 

neginas crisas duront il pelegrinadi e che tut seigi iu sco 

da beiber aua. Zatgei ch’ins sa strusch crer?

Quei ei stau interessant. Cu jeu sun turnaus a casa hai jeu 
detg che tut seigi iu bein e che jeu hagi giu neginas crisas. Cu 
jeu hai denton entschiet a leger mias notizias el diari e mirar las 
fotografi as, hai jeu stuiu dir ch’ei hagi dau in pèr diras nuschs. 
Ins accepta denton quels mals, la sera van ins a letg e l’autra 
damaun van ins cun tutta curascha vinavon. L’emprema ura la 
damaun han ils peis dulau beinenqualga mo suenter ch’ins ei sin 
viadi in mument emblidan ins puspei ils mals. Cul temps eis ei 
adina vegniu meglier e meglier. Grond cletg hai jeu denton era 
giu cull’aura e quei ei stau in factur impurtont. Tut priu eis ei iu 
fetg bein. 

Patratgs da ceder e da turnar a casa avon ch’arrivar a 

Santiago de Compostela has mai giu? 

Quels patratgs hai jeu mai vuliu ver. Enqualga hai jeu fatg 
mes patratgs e sun sedumandaus, daco che jeu fetschi tals 
strapazs cu ei mava dad in cuolm siado. Ins vegn denton mintga 
di pli e pli lunsch e la fi namira ei da vegnir vinavon e da mirar 
anavon. Ins emblida ils mals.

Tgei sentiment has Tiu giu all’arrivada? Ei quei in 

sentiment da legria da ver cuntonschiu la gronda fi namira 

ni in sentiment da tristezia ch’il pelegrinadi ei a fi n? 

Igl ei in sentiment fetg mischedau e fetg persunal. Il 
sentiment curios ch’ei seigi fi niu ha dominau tier mei. Gia ina 

Ina sfi da persunala e corporala
Mudest Berther raquenta da siu pelegrinadi

Mudest Berther da Rabius ha fatg il pelergrinadi da Rabius 
tochen a Santiago de Compostela en Spagna a pei. L’emprema 
etappa da Rabius tochen Genevra ha Mudest fatg la stad 2005 
ed ha duvrau pils ver 300 kilometers 14 dis. La stad 2006 eis 
el caminaus da Genevra tochen a Santiago de Compostela. 
Per quella etappa da ca. 2‘000 kilometers tras la Frontscha e la 
Spagna ha el duvrau 72 dis. 

Ils 13 d’avrel ha Mudest Berther, che cumplenescha en cuort 
siu 70avel anniversari, raquintau e presentau fotografi as da siu 
pelegrinadi en scola a Rabius. Numerus interessents han dau 
suatientscha all’invitaziun dalla Cumissiun da cultura da Sumvitg 
ed han tedlau cun bucca e nas. 

Valentin Schmed 

Mudest Berther, cu ei quella idea da far in pelegrinadi silla 

via da Sogn Giachen naschida tier Tei? 

Quell’idea ei naschida avon entgins onns. Cu jeu sun ius 
encunter la pensiun hai jeu adina giu gl’intent ed il desideri 
da far enzatgei special persuls cun velo ni a pei. Entras in 
enconuschent da mei che veva gia fatg il pelegrinadi tier Sogn 
Giachen ei l’idea semedirada.

Cu e co entscheivan las preparativas per in tal pelegrinadi? 

Jeu hai entschiet gia baul cullas preparativas. Massa caussas 
van ad ins tras il tgau avon ch’ins va. Tgei rutas mondel jeu, 
nua stundel jeu sur notg, tgei magliel jeu eav.? Ei dat fetg bia 
litteratura dalla via da Sogn Giachen e cul temps entscheiva tut a 
secristallisar. Sill’entira via da Sogn Giachen dat ei casas d’albiert 
per pelegrins nua ch’ins sa star sur notg e nua ch’ins survegn 
solver e tscheina. Ins drova secapescha buna vestgadira, buns 
calzers ed in bien saccados. Ins peisa mintga singul battegl avon 
che partir. Pachetar tut quei ch’ei necessari denton nuot ch’ei 
danvonz. 

Tiu intent ei stau da far quei pelegrinadi persuls – ei quei 

la fi nala era stau aschia? 

Oriundamein ei quei stau mia idea – jeu level esser persuls. 
Mo en sesez ei quei gnanc pusseivel sin quei viadi. Ins entaupa 
numerus auters pelegrins e turists. Sigl entir viadi, e cunzun en 
Frontscha, hai jeu giu fetg bunas relaziuns cun auters pelegrins 

jamna avon che jeu sun arrivaus a Santiago de Compostela 
han quels sentiments entschiet. Jeu savevel strusch crer che 
miu pelegrinadi mondi a fi n. All’arrivada dat ei ina messa pils 
pelegrins ed ins s’entaupa cun auters ch’ins enconuscha dil 
viadi. Quei ei lu puspei stau in mument fetg emoziunal e da 
gronda legria. Per turnar a casa cul tren hai jeu denton duvrau 
10 dis ed aschia saviu prender cumiau da quei temps. Jeu sun 
sefermaus en numerus marcaus ed hai era fatg ina viseta a 
Lourdes. 

Mudesth Berther, il pelegrin da Rabius ch’ha gia plans per 

siu proxim pelegrinadi? 

(Mudest Berther ri e targlina in tec). Projects dat ei adina 
puspei. Per exempel la via da Sogn Francestg d’Assissi ell’Italia, 
ina via ch’ei vegnida reactivada ils davos onns, caztgass mei. 
Ina via cun etappas cuortas sin la quala ins vess fetg bia temps 
per sesez e specialmein per la spiritualitad. In termin per quei 
pelegrinadi hai jeu denton aunc buc. 

La cumissiun da cultura dalla vischnaunca da Sumvitg engra-
zia al Mudest Berther per sias interessanta presentaziun e giavi-
scha success e satisfacziun per ses proxims projects. 

Editura 
Vischnaunca Sumvitg, caum postal 60, 7175 Sumvitg
telefon:  081 920 25 00, fax: 081 920 25 08, 
e-mail:  info@sumvitg.ch

Ord la plema da nos scribents
Marcas

da Leo Tuor

Ozildi ha tut scret si zatgei. Sas gleiti buca cumprar ina 
camischa suten cun si nuot.

In di fuv’jeu ella pezza da miezdi sin in crest e magliavel mia 
ligiongia ch’jeu sun vegnius pertscharts da quei. Miu cunti da 
sac, per exempel, ha scret si Victorinox, plus il signet dalla fi rma 
che ha dau el a mi biemaun. La ligiongia ha scret sin l’etichetta 
ch’jeu magli in andutgel da Tujetsch e tgi che ha fatg el cun 
numera da telefon e pagina d’internet e cons „E“s ch’ella ha 
en. Jesses! Tgei plunas „E“s! Pér ussa sefetsch jeu en ch’jeu 
magliel „E“s enstagl carn. Laschel dar il scret e la pelletscha 
denter las combas giuaden, smugliachel paun, caschiel, il davos 
duas retschas tschugalata.

Ughegiel buca da leger tgei che stat tut sin gliez pupi.

In schluc té. Sgratel il tgau. Prendel giu la capetscha. 

Jeu hai bugen ella pezza quellas capetschas da pala. Buc 
quellas ch’ins survegn per nuot cun si la reclama d’in’interpresa. 
Dano, ina cun si nuot strusch survegnas, senza ir per las stizuns 
entuorn ed encurir sco in asen. Jeu vi tuttina buca pagar curonta 
francs per in toc capetscha ed aunc ir pil mund entuorn sco il 
tinderlin cul baldachin, purtond sil frunt la marca da quel che ha 
fatg la capetscha! Schi tups sun jeu buc! Wolfskin e Mammut 
dueien pagar mei, sche jeu fetsch reclama per els.

Aber vus vegnis aunc a veser il di ch’ei dat buca pli 
capetschas cun si nuot. E lu mon jeu entuorn cul tgau blut!

Il legn
Niev legn

Vid tgei baghetg sesanfl a quei orsal? Tarmettei Vossa sligiaziun per posta, per fax ni per e-mail 
alla canzlia communala entochen gliendisdis, ils 30 da zercladur 
2008.

 
 Per participont(a) vala mintgamai mo ina sligiaziun. Denter 

las sligiaziuns giestas vegn tratg la sort. Sco premi dat ei duas 
gadas ina carta dil di per ir cul tren ell’entira Svizra ella valeta da 
mintgamia fr. 35.--. La sligiaziun vegn era presentada el FUS.


